Súðavíkurhreppur

- Fundargerð -

42. fundur sveitarstjórnar kjörtímabilið 2006-2010
Árið 2009, fimmtudaginn 30. apríl kl. 16:00 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3.

Mætt voru: Ómar Már Jónsson, sveitarstjóri/oddviti, Hulda Gunnarsdóttir, Valgeir Hauksson og Sigurdís Samúelsdóttir. Barði Ingibjartsson boðaði forföll og mætti enginn í hans stað.
Oddviti setti fundinn, bauð fundarmenn velkomna og óskaði eftir athugasemdum við fundarboð.  Engar athugasemdir gerðar við fundarboðið.
Dagskrá:

1. Fundargerð 19. fundar fræðslu og tómstundanefndar 

2. Fundargerð 5. fundar landbúnaðarnefndar

3. Fundargerð 7. fundar hafnarstjórnar

4. Fundargerð 15. fundar byggingarnefndar

5. Þróun raforkuverðs til húshitunar í Súðavíkurhreppi

6. Fjallskil, erindi frá Bændasamtökum Íslands í bréfi dags, 06.04.09

7. Vatnsverndarsvæði í aðalskipulagi sveitarfélaga.  Erindi frá Orkustofnun dags. 22.04.09

8. Óleyfisíbúðir eftirlit með framkvæmd sveitarfélaga, bréf frá Brunamálastofnun dags. 16.03.09

9. Erindi frá kvenfélaginu Sunnu, dags. 27. apríl sl. (09 04 003)

Lagt fram

10. Tilkynning um endanlegt framlag vegna nýbúafræðslu á fjárhagsárinu 2009


1. Fundargerð 19. fundar fræðslu og tómstundanefndar

Fundargerðin er í 3 liðum.
Liður nr. 1. Samþykkt samhljóða.

Liður nr. 2. Samþykkt samhljóða.

Liður nr. 3. Samþykkt samhljóða.

2. Fundargerð 5. fundar landbúnaðarnefndar
Fundargerðin er í 2 liðum.
Liður nr. 1. Samþykkt samhljóða.

Liður nr. 2. Samþykkt samhljóða.

3. Fundargerð 7. fundar hafnarstjórnar
Fundargerðin er í 1 lið
Fundargerðin samþykkt samhljóða.
4. Fundargerð 15 fundar byggingarnefndar
Fundargerðin er í 6 liðum

Liður nr. 1. Samþykkt samhljóða.

Liður nr. 2. Samþykkt samhljóða.

Liður nr. 4. Samþykkt samhljóða.

Liður nr. 6. Samþykkt samhljóða.

Aðrir liðir fundargerðar lagðir fram til kynningar.

5. Þróun raforkuverðs til húshitunar í Súðavíkurhreppi
Sveitarstjórn Súðavíkurhrepps mótmælir harðlega þeim kostnaðarauka sem íbúar í dreifbýli hafa orðið fyrir, umfram íbúa í þéttbýli vegna rafhitunar.  Skorað er á ríkisstjórn að sá mismunur verði nú þegar að fullu jafnaður með auknum niðurgreiðslum úr ríkissjóði í samræmi við áður gefin fyrirheit þar um.

Greinargerð:

Þegar ný raforkulög tóku gildi árið 2004 var heimilað að skipta dreifiveitusvæðum raforku í dreifbýli og þéttbýli. Ljóst var að sú uppskipting hefði í för með sér að notendur í dreifbýli myndu greiða umtalsvert hærra gjald vegna raforkudreifingar en notendur í þéttbýli.

Til að vega upp á móti þeim kostnaði var því heitið af stjórnvöldum að niðurgreiða að fullu þann kostnaðarmun með auknum niðurgreiðslum til húshitunar í dreifbýli.   
Við það hefur ekki verið staðið.
Síðastliðna níu mánuði hefur raforkuverð verið hækkað tvisvar hjá Orkubúi Vestfjarða til notenda sinna, síðast í mars þegar 13% kostnaðarhækkun varð á dreifingu raforku.  
Við slíkar breytingar eykst mismunurinn á húshitunarkostnaði enn frekar milli þéttbýlis og dreifbýlis.  Sem dæmi má nefna að nú er orðið 17% dýrara að kynda 180 fm. íbúðarhús í Súðavík sem er skilgreint sem dreifbýli, en á Ísafirði sem er í næsta firði og skilgreint er sem þéttbýli. Þetta á sér stað á sama tíma og íbúar Súðavíkurhrepps búa við mun ótryggara afhendingaröryggi raforku en íbúar Ísafjarðar .  
Mikilvægt er að ríkisstjórn standi vörð um hagsmuni hinna dreifðu byggða þar sem jafnræði meðal allra landsmanna er haft í fyrirrúmi óháð búsetu.  

Því er skorað á ríkisstjórn að jafna nú þegar þann mismun sem nú er orðinn á kostnaði til húshitunar í samræmi við áður gefin fyrirheit. 
6. Fjallskil, erindi frá Bændasamtökum Íslands í bréfi dags, 06.04.09
Lagt fram til kynningar og vísað til landbúnaðarnefndar.
7. Vatnsverndarsvæði í aðalskipulagi sveitarfélaga.  Erindi frá Orkustofnun dags. 22.04.09
Í erindinu er óskað eftir upplýsingum um vatnsverndarsvæði á aðalskipulagi Súðavíkurhrepps.
Sveitarstjóra falið að svara erindinu.
8. Óleyfisíbúðir eftirlit með framkvæmd sveitarfélaga, bréf frá Brunamálastofnun dags. 16.03.09
Vísað til byggingarfulltrúa til skoðunar. 
9. Erindi frá kvenfélaginu Sunnu, dags. 27. apríl sl. (09 04 003)
Í erindinu er óskað eftir styrk vegna árlegs þings sem haldið verður í Heydal 5. sept. nk.
Sveitarstjórn er sammála um að veita kr. 35.000 styrk til þingsins.
Lagt fram

10. Tilkynning um endanlegt framlag vegna nýbúafræðslu á fjárhagsárinu 2009
Lagt fram til kynningar.
Fleira ekki gert, fundargerð upplesin og samþykkt. Fundi slitið kl. 19:30.

Sign:

Ómar Már Jónsson



Valgeir Rúnar Hauksson, 

Hulda Gunnarsdóttir

Sigurdís Samúelsdóttir

